
MƏDƏNİYYƏT

Bağdadda )üzuli festivalı
(əvvəli 1-ci səhifədə )

Yaşlı elm adamı Əta Tərzibaşı əziz qo-
naqlarını – Azərbaycan Yazıçılar Birliyinin 
sədri Anarı,  o vaxtkı Mətbuat və İnformasi-
ya naziri Sabir Rüstəmxanlını, Azərbaycan 
Elmlər Akademiyası Nizami Gəncəvi adı-
na Ədəbiyyat İnstitutunun direktoru Yaşar 
Qarayevi, professor Qəzənfər Paşayevi və 
“Ədəbiyyat qəzeti”nin baş redaktoru Ayaz 
9əfalını, eləcə də kərküklü Mustafa =iya 
və Sabah Karaaltunu böyük səmimiyyətlə 
qarşılayır və öz evində qəbul edir. Qəhvə 
süfrəsi arxasında   maraqlı söhbətlər başla-
yır. İlk olaraq Anar deyir: “Cənab Əta Tər-
zibaşı, bildiyiniz kimi, dahi şair Məhəm-
məd Füzulinin 500 illiyi UNESCO-nun 
qərarı ilə dünya miqyasında qeyd olunmaq-
dadır. Mədəniyyət dünyasındakı bu tarixi 
hadisənin ən önəmli səhifələrindən biri də 
şairin doğulduğu, böyüdüyü, yazıb-yarat-
dığı və nəhayət, qoynunda uyuduğu İraqda 
yaşanır. Şairin İmam Hüseyn türbəsindəki 
məzarını da ziyarət etdik. Bu gün Füzuli-
nin nəvələrinin yaşadığı Kərkükün qonağı-
yıq. İlk istəyimiz sizi görmək idi. Siz tək-
cə İraqda deyil, Türkiyədə, Azərbaycanda 
və digər ölkələrdə Türkman xoyratlarının, 
manilərinin ən məşhur toplayıcısı, araşdır-
maçısı və məşhur elm adamısınız. Azərbay-
can Yazıçılar Birliyi sizi fəxri üzv seçib və 
fəxri üzvlük vəsiqəsini sizə təqdim etməyi 
də mənə həvalə edib. Bu şərəfli işi böyük 
məmnuniyyətlə yerinə yetirirəm”. 

Anar Yazıçılar Birliyinin üzvlük vəsiqə-
sini Əta bəyə təqdim etdikdən sonra Sabir 
Rüstəmxanlı danışır. O, öz çıxışında Əta Tər-
zibaşının folklorşünaslıq fəaliyyətinə toxunur 
və alimin bu sahədə gördüyü işləri yüksək 
qiymətləndirir. Əta Tərzibaşının çox dəyərli 
əsəri olan “Xoyratlar və manilər” kitabının 
Azərbaycanda çap edilməli olduğunu və na-
zirliyin bu istiqamətdə əlindən gələn köməyi 
göstərməyə hazır olduğunu qeyd edir.

Nizami Gəncəvi adına Ədəbiyyat İn- 
stitutunun direktoru, akademiyanın müx-
bir üzvü Yaşar Qarayev isə bunları söylə-
yir: “Əta Tərzibaşının adının və imzasının 
Azərbaycanın çağdaş sənət və elmi yadda-
şında müqəddəs bir örnək və simvol olaraq 
yazıldığını desəm, səhv etmərəm. Mənə 
görə, “Ata” kəlməsi Kərkük türkmanlarının 
Xəzər sahillərindəki soydaşlarına ilk müj-
dəni və ilk sualı gətirənlərin “atası” anla-
mına gəlməkdədir. “Tərzibaşı” kəlməsi isə 
mənim üçün bu xoyratların ilk müasir araş-
dırma və analiz yöntəmi anlamına gəlir”. 

Daha sonra Yaşar Qarayev deyir ki, 
İraqda ziyarət etdiyimiz yerlərin və şəxslə-
rin siyahısında Əta Tərzibaşı öndə gəlir. Bu, 
Azərbaycan xalqının Əta Tərzibaşıya, Fü-
zulinin nəvələrinə və Türkman folkloruna 
qarşı hiss etdikləri səmimi sevgi və məhəb-
bətin təzahürüdür. Azərbaycan Yazıçılar 
Birliyinin fəxri üzvü vəsiqəsinin evindəcə 
özünə təqdim edilməsi də bunun göstəri-
cisidir. Bu münasibətlə hər şeydən əvvəl 

onun özünü təbrik edirəm. Əmin edirəm 
ki, Ədəbiyyat İnstitutunun çapa hazırladı-
ğı folklor antologiyasında “İraq-türkman 
folkloru” cildinin redaktoru, toplayıcısı və 
tədqiqatçısı kimi Əta Tərzibaşı imzası qeyd 
olunacaq. 

O zaman İraq-türkman folklorunun ta-
nınmış tədqiqatçısı professor Qəzənfər Pa-
şayev mərhum şairimiz Rəsul Rza ilə birgə 
“Kərkük bayatıları”, “İraq-türkman bayatı-
ları”, “Arzu-Qəmbər dastanı” kimi dəyərli 
əsərləri ərsəyə gətirmişdi. Onun ustad Əta 
Tərzibaşının “Kərkük mahnıları”, “Kərkük 
atalar sözləri və məsəlləri”, “Kərkük folk-
lor antologiyası” kitablarını Azərbaycanda 
nəşr etməsi oxucular arasında böyük rəğ-
bətlə qarşılanmışdı. Professor Qəzənfər 
Paşayev Əta Tərzibaşı ilə görüşdə bunları 
dedi: “50-ci illərin sonuna qədər İraqda 
yaşayan soydaşlarımızın ədəbi və mədəni 
zənginlikləri haqqında heç bir məlumatımız 
yox idi. 1950-ci illərin sonlarında Rəsul 
Rza, Bəxtiyar 9ahabzadə və Qasım Qa-
sımzadənin İraq səfərindən gətirdikləri hə-
diyyələr arasında ən dəyərlisi Əta bəyin üç 
cildlik “Kərkük xoyratları və maniləri” adlı 
kitabı olduğunu deyə bilərəm. İraqda çalış-
dığım illərdə Əta Tərzibaşının necə ciddiy-
yətlə türkman folklorunu topladığının, araş-
dırdığının və yayınladığının şahidı oldum. 
İraq-türkman folkloru ilə bağlı ilk dərsimi 
19�4-cü ildə Bağdaddakı Türkman Qardaş-
lıq Ocağında Əta Tərzibaşı ilə üç saatlıq bir 
toplantı sırasında aldım. İraq-türkman folk-
lor nümunələrinin ölkəmizdə bir neçə dəfə 
nəşr edilməsi və kütləviləşməsi sahəsində 
gördüyüm işlərdə və ayrıca folklor araşdır-
malarına dair dissertasiya yazmağımda Əta 
Tərzibaşının əsərlərinin böyük təsiri oldu. 
Onun bu zəngin və mənəvi yardımını heç 
bir zaman unutmayacağam”.

Ayaz 9əfalı isə bu fikirləri dilə gətirdi: 
“Əta bəy, Bakıdan Bağdada yola düşmək 
ərəfəsində “Gənclik” nəşriyyatında çap 
edilən “Füzulinin yaradıcılığı” kitabımı 
özümlə gətirdim. Səhifələrinə baxdığınız 
zaman 3 cildlik “Kərkük xoyratları və ma-
niləri” adlı kitabınızdan sitatlar görəcək-
siniz. Ərəb əlifbası ilə çap edilən həmin 
əsərinizi mənə �0-cı illərin əvvəllərində 
rəhmətlik şairimiz Qasım Qasımzadə   hə-
diyyə etmişdi. O sıralarda Füzuli və xalq 
yaradıcılığı ilə bağlı dissertasiya üzərin-
də işləyirdim. Bu kitablara aşina olmağım 
mövzuya tamamilə yeni bir baxış gətirmə-
yimə səbəb oldu. Yüz illərdir, İraqdakı soy-
daşlarımızın qəlbində yaşayan böyük söz 
zənginliyi xaricində Füzulinin mirasının 
kültürəl qaynaqlarını necə xəyal edə bilər-
dik? Daha sonra “Qardaşlıq” dərgisindəki 
ayrı-ayrı yazılarım haqqındakı fikirləriniz 
və imzalı olaraq göndərdiyiniz “Kərkük 
xoyratları və maniləri” �İstanbul, 19�5� ki-
tabınız heç bir zaman unutmayacağım hə-
diyyələrdəndir”.

Füzulinin 500 illik yubileyinin yüksək 
səviyyədə keçirildiyi, Azərbaycan–İraq 
əlaqələrinin yüksələn xətt üzrə inkişaf et-
diyini vurğulayan Azərbaycan nümayəndə 
heyəti tərəfindən İraq-türkman və Azərbay-
can folklorunun bir bütöv zənginlik təşkil 
etdiyi, bu işdə Rəsul Rza, Qəzənfər Paşa-
yev, Əbdüllətif Bəndəroğlunun xidmətləri-
nin yüksək olduğu və hər bir tədqiqatçının 
ustad Əta Tərzibaşının cızdığı yolla getdiyi 
qeyd edildi. Sonda Əta Tərzibaşı gülər üzlə 
“Kərkük havaları” və “Kərkük şairləri” ki-
tablarını ziyarətçilərə təqdim etdi və xatirə 
şəkli çəkdirildi.

Bağdaddan Kərkükü ziyarətə gələn 
Azərbaycan nümayəndə heyəti Kərkük qa-
lasını və Çarşı bazarı ziyarət etdikdən sonra 
“Əl-Neşat əl-Mədrəsi” salonunda konsert 
təqdim edildi. 20 sentyabrda baş tutan kon-
sertdə salon minlərlə türkman tərəfindən 

tamamilə dolduruldu. Bir çox insan konsert 
salonuna girə bilməyib, çıxışları çöldən 
dinləməli oldu. 20 sentyabr günü  türkman-
lar üçün tarixi bir gün idi. Onlar ilk dəfə 
olaraq bir nümayəndə heyətinin öz dillərin-
də şeir, mahnı oxuduğunu eşidirdilər. Fü-
zulinin “Leyli və Məcnun” əsəri əsasında 
yazılmış operanı ifa edən Mənsum İbrahi-
movun çıxışı zəlzələ e൵ekti yaratdı. Səhəri 
gün heyət Bağdada döndü, bu şəhərin gör-
məli və tarixi yerlərini gəzdikdən sonra Ba-
bilə festivala yola düşdü.

Dahi şairin anadan olmasının 500-cü 
ilində təşkil edilən Beynəlxalq Füzuli fes-
tivalı üçün Azərbaycandan İraqa gələn 12� 
nəfərlik nümayəndə heyəti bu ölkədə böyük 
qonaqpərvərliklə qarşılandı və nəzərdə tu-
tulan 4 gün əvəzinə burada 1 həftə qaldı. Bu 
isə, öz növbəsində, nümayəndə heyətinin 
başqa tədbirlərdə də iştirakına imkan ya-
ratdı. Onlar proqramda nəzərdə tutulmayan 
Babil Mədəniyyət Festivalına da dəvət edil-
dilər. Azərbaycanın məşhur sənətçiləri bu 
festivalda da çıxış edərək ölkələrini təmsil 
etdilər. Beləcə, Azərbaycan və İraq arasında 
ədəbi-mədəni əlaqələr Səddam zamanında 
da öz müsbət nəticəsini vermiş oldu. Yuxa-
rıda qeyd olunan məqamlar fikirlərimizi 
təsdiq edir...

Festival çərçivəsində İraq Tanıtma və 
Mədəniyyət Nazirliyi İşlər idarəsi tərə-
findən nəşr edilən, Əbdüllətif Bəndəroğlu 
tərəfindən araşdırılan Füzulinin “Mətlə 
ül-Etiqad” kitabının təqdimatı da oldu. 
Festivalın bağlanış mərasimində son çıxışı 
Əbdüllətif Bəndəroğlu etdi. Onun  həmin 
çıxışı bir çox cəhətdən maraq kəsb etdiyi 
üçün xatırlanmasına ehtiyac duyuruq:  

“Hörmətli qonaqlarımız!
Üç gündən bəri davam edən böyük şa-

irimiz Bayatlı Süleymanoğlu Məhəmməd 
Füzuli Bağdadinin anadan olması bayra-
mını gülə-gülə, sevinc və sevgiylə yaşa-
dıq. İraq dövlətinin qərarı ilə hazırlanan bu 
bayram, bu festival iki xalq üçün, İraq və 
Azərbaycan xalqları üçün  unudulmaz tarixi 
hadisədir. Bu tədbirlər sevginin, dostluq və 
qardaşlıq əlaqələrinin gün keçdikcə inkişaf 
edəcəyinə bir dəlalətdir.

Siz – dəyərli azərbaycanlı qonaqları-
mız zəhmət çəkib Azərbaycandan Bağdada 
qədər gəlibsiniz, bu gəlişinizi bir daha beş 
yüz il sonra bizim nəvələrimizin nəvələri 
bəlkə görəcəklər. O zaman bu festivalda 
iştirak edənlərin adları da yada düşəcəkdir. 
Füzulinin 500 illik təntənəsi İraq tarixində 
silinməyən və unudulmayan bir hadisə kimi 
qalacaqdır. Çünki İraqın embarqo yaşadığı 
bir vaxtda belə bir təntənəni hazırlamaq elə 
embarqonu dəlmək deməkdir. Öz torpaqla-
rını müdafiə edən bir xalqın iradəsinin nə 
qədər qüvvətli olduğunu göstərməkdədir. 
Sizin bura gəlişiniz Füzulinin ruhunu şad 
etdi. Füzulini İraqın hər bir köşəsində tanıt-
dırdı. =əhmət çəkib gözəl Bağdada gəlmə-
nizi İraq Mədəniyyət və İnformasiya Nazir-
liyi adından sizi salamlayıram. Sağ olun!”.

Sentyabrın 23-nə qədər uzadılan unu-
dulmaz səfər bitincə, Azərbaycan nümayən-
də heyətini səhər saat 0�.00 radələrində 
Bağdaddan İran–İraq Münziriyyə sərhəd 
qapısına qədər iraqlı dostlar hörmətlə yola 
saldılar. Bir həftə boyunca sürən səfər İraq 
və Azərbaycan arasında elmi, ədəbi, mədə-
ni əlaqələri daha da inkişaf etdirdi, xeyli 
canlandırdı. Füzulinin ölməz ruhu sayə-
sində iki cəmiyyət arasında əlaqələr yeni 
mərhələyə qədəm qoydu. Hər kəsin istəyi 
bu cür səfərlərin artırılması və tez-tez ke-
çirilməsi oldu. Füzulinin ruhunu şad, yerini 
cənnət edəcək qədər dualar eşidildi.

(ardı var)

Xatirələrə köçənlər

7anınmış ictimai xadim, Murnalist, bir neçə çağırış Milli Məclisin deputatı 
seçilmiş, son � ildə parlamentin Mədəniyyət komitəsinin sədri olmuş Qə-
nirə 3aşayeva (1���–����) yorulmaz həyat və fəaliyyəti ilə daim seçilirdi.

Ötən il dünyasını vaxtsız dəyişməsi 
Qənirə Paşayevanı tanıyan hər kəsi məyus 
etmişdi. Mərasimlərdən birində Türkiyənin 
ölkəmizdəki səfiri Cahit Bağcı  onun Türk 
dünyasına qəlbən bağlı olduğunu vurğula-
yaraq bildirib: “Qənirə Paşayeva Türk dün-
yasının cəsur qadını idi. O, az ömür sürsə 
də, üç insan ömrünə bərabər iş görərək, 
özündən sonra iz qoyub getdi”.

Qənirə Ələsgər qızı Paşayeva � mart 
19�5-ci ildə Tovuz rayonunun Düz Qı-
rıqlı kəndində anadan olub. Azərbaycan 
Dövlət Tibb Universitetinin “Pediatriya” 
fakültəsini və Bakı Dövlət Universitetinin 
“Beynəlxalq hüquq” fakültəsini bitirib. 
Rus və ingilis dillərini səlis bilirdi. Siya-
si elmlər üzrə fəlsəfə doktoru, professor 
idi. Gürcüstanın “Şərəf” ordeni ilə təltif 
edilmişdi. Azərbaycan Yazıçılar Birliyinin 
üzvü, 20-dən artıq elmi, publisistik kita-

bın, romanın, yüzlərcə məqalənin müəllifi,  
20-yə yaxın sənədli filmin ssenari müəl-
lifi və baş məsləhətçisi olub. O, həmçinin 
Dünya Azərbaycanlılarını Əlaqələndirmə 
Şurasının üzvü, Avrasiya Beynəlxalq Araş-
dırmalar İnstitutu İctimai Birliyinin sədri 
kimi məhsuldar fəaliyyət göstərib. 199�-ci 
ildən ANS televiziya şirkətində işləyib. Bir 
müddət Heydər Əliyev Fondunun İctima-
iyyətlə əlaqələr departamentinin rəhbəri 
olub. Qənirə Paşayeva bir çox sahələrdə 
çalışsa da, hər zaman siyasətə marağı ilə 
də seçilib. Məhz bu maraq onu deputatlığa 
qədər aparıb. Asiya Parlament Assamble-
yasında Azərbaycan nümayəndə heyətinin 
rəhbəri idi.     

Bu günlərdə Türkiyədə araşdırmaçı-jur-
nalist Şəhla Aslanın təşəbbüsü ilə “Qənirə 
Paşayeva. Portreti” adlı xatirə kitabı işıq 
üzü görüb. Yeni məqalələr toplusunda bu 
kimi fikirlər üstünlük təşkil edir. Kitabda 
Türkiyənin elm və təhsil adamlarının, si-
yasətçilərin, jurnalistlərin və digər tanın-
mış şəxslərin yazıları yer alıb. Məqalələrdə 
Q. Paşayevanın ictimai-siyasi fəaliyyətinə, 
Türk dünyasının birliyi və inkişafına ver-
diyi töhfələrə dair düşüncələr geniş işıq-
landırılır. Müəlliflər onun şəxsiyyəti və 
gördüyü işlər haqqında fikirlərini ehtiramla 
bölüşərək, ictimai xadim kimi fəaliyyətini 
vurğulayırlar. 

Şəhla Aslan bildirib ki, bu kitab Qənirə 
Paşayevanın düşüncələrini və onun haqqın-
da olan fikirləri gələcək nəsillərə çatdırmaq 
üçün əhəmiyyətli bir mənbədir: “Türkiyə-
nin tanınmış şəxslərinin yazıları vasitəsilə 
mərhum Qənirə xanıma olan sevgilər onun 
həyat yoluna işıq tutur. Kitab Türkiyənin 

müxtəlif kitabxanalarına və mədəniyyət 
mərkəzlərinə təqdim ediləcək”. 

Qənirə xanım qardaş Türkiyəni Azər-
baycan qədər sevirdi. Özü də, ümumilikdə, 
Türk dünyasında geniş hörmət və rəğbət 
qazanmışdı. Xatırladaq ki, bundan əvvəl də 
Qənirə Paşayevanın qardaş ölkədə kitabla-
rı çıxıb. Hələ 2010-cu ildə Mustafa Kamal 
Paşa Atatürkə həsr olunmuş “Dünyanın 
itirdiyi Böyük İnsan” �TÜSİAB yayınları� 
kitabı məktəblərə, universitetlərə, kitabxa-
nalara və hərbi hissələrə pulsuz paylanılıb. 
2013-cü ildə o, “Qənirə Paşayeva ilə ad-
dım-addım Türk Dünyası kitabı” adlı çox-
cildliyindən toplanan gəliri bütünlüklə İraq 
türkmanı olan yetim bir qızın ali təhsil al-
ması üçün Beynəlxalq Kərkük Mədəniyyət 
Dərnəyinə bağışlayıb. 2014-cü ildə Amas-
yada “Məndən sonra...”, “Səndən sonra...”, 
“O...”, “Hesab vaxtı” və digər kitabları təq-
dim olunub. İmza günündə Qənirə xanım 
şeirlərinə bəstələnmiş mahnılardan ibarət 
5 musiqi albomunu da oxuculara hədiyyə 
edib. 

Növbəti illərdə yazar İmdat Afşarın 
Türkiyə türkcəsinə uyğunlaşdırmasında 
onun “Allah sevən qəlblərdədir �“Səni Al-
laha eşq çatdırır”�, “Eşq başqa”, həmmüəl-
lifi olduğu “Qarabağ hekayələri” kitabla-
rının Ankara və İstanbul, Kahramanmaraş 
şəhərlərində, Nevşəhər və Bayburt vilayət-
lərində, Malatya, Sinop, Sakarya, Aydın 
bölgələrində təqdimatları olub. Əsərlərinin 
satışından əldə edilən vəsait isə yoxsul 
ailələrin qızlarının universitetdə təhsil ala 
bilməsinə yönəldilib. 

Qənirə Paşayeva imzası “Nobel mü-
kafatlı qadınlar”, Azər Turanla həmmüəl-
lifi olduğu “Əlibəy Hüseynzadə Turan”,  
“İtirdiyim mutluluq” və “Yalnızlıq alın 
yazımdır”, “Müasir Avropa təhlükəsizliyi:-
Yeni çağırışlar və təhdidlər �Cənubi Qafqaz 
münaqişələri timsalında�”,  “Addım-addım 
Özbəkistan” adlı kitabları da bəzəyir.   

Onun müəllifi olduğu və özünün iştira-
kı ilə çəkilən son ekran işi də böyük Turan 
mövzusunda idi. Türkiyə Cümhuriyyətinin 
yaranmasının 100 illiyinə həsr etdiyi “Ad-
dım-addım Türkiyə” adlı həmin sənədli 
filmlə bağlı çəkilişlər Türkiyənin 5� vi-
layətində aparılıb. Turan dünyasının birlik 
ismarıcları filmin ana xəttini təşkil edir. 
Filmin rejissoru Elnurə Kazımova Qənirə 
Paşayeva ilə birgə ərsəyə gətirdikləri ekran 
əsərindən danışarkən dedi ki filmin çəki-
lişində mərhum deputat çox əziyyət çək-
muşdi. “Qənirə xanımın xatirəsinə ehtiram 
olaraq filmi davam etdirəcəyəm”.  

Əli 1Ə&Ə);A1L, 
;4

7ürk dünyası sevdalısı 
Qənirə 3aşayeva

“Əta Tərzibaşı Kərkükün milli tədqiqatçısı” 

AMEA Ədəbiyyat İnstitutunda .ərkük Mədəniyyət Dərnəyinin 
rəhbəri Şəmsəddin .üzəcinin “Əta 7ərzibaşı .ərkükün milli 
tədqiqatçısı” kitabının təqdimatı keçirilib.

İştirakçılar əvvəlcə türkman ədəbiyya-
tına dair AMEA-da nəşr olunmuş kitab sər-
gisi ilə tanış olublar.

AMEA-nın prezidenti akademik İsa 
Həbibbəyli İraq-türkman və Azərbaycan 
ədəbiyyatının əlaqələrindən söz açaraq, 
ölkəmizdə İraq türkmanları haqqında ge-
niş tədqiqatlar aparıldığını diqqətə çatdırıb. 

Elmi ictimaiyyətə təqdim olunan “Əta Tər-
zibaşı Kərkükün milli tədqiqatçısı” kitabı-
nın əhəmiyyəti haqqında danışan akademik 
İsa Həbibbəyli topluda İraq türkmanlarının 
Dədə Qorqudu sayılan Əta Tərzibaşının 
fəaliyyətinin bütün istiqamətlərinin əks 
olunduğunu söyləyib. 

İnstitutun Azərbaycan şifahi xalq ədə-

biyyatı və yazılı abidələr şöbəsinin baş elmi 
işçisi professor Qəzənfər Paşayev “Azər-
baycanda Əta Tərzibaşı haqqında tədqiqat-
lar” mövzusunda məruzə ilə çıxış edib. 
Şöbə müdirləri  professorlar İmamverdi 
Həmidov və Asif Rüstəmli, institutun apa-
rıcı elmi işçiləri - professor Nizami Tağısoy 
və filologiya üzrə fəlsəfə doktoru Qurban 
Bayramov, elmi işçisi Orxan İsayev, Folk-
lor İnstitutunun aparıcı elmi işçisi Səkinə 
Qaybalıyeva Əta Tərzibaşının yaradıcılığı-
nın birliyimizin təməl daşlarından olduğu-
nu söyləyiblər. 

Mərasimdə yazıçı 9aris Yolçuyev, pro-
fessor Asif Rüstəmli, teleaparıcı Fəxriyyə  
İsayeva Əta Tərzibaşının yaradıcılığının 
təbliğindəki xidmətlərinə görə Kərkük Mə-
dəniyyət Dərnəyi tərəfindən mükafatlandı-
rılıblar.

Kərkük Mədəniyyət Dərnəyinin rəhbəri 
Şəmsəddin Küzəci təqdimatın təşkilinə və 
onun fəaliyyətinə verilən yüksək qiymətə 
görə akademik İsa Həbibbəyliyə minnət-
darlığını bildirib.  

4abil ƏLİYEV 

AMEA-da təqdimat

“Malayziyadan görünən Şuşa” 
“Sönməz Məşəl” Mədəni Əlaqələr İctimai Birliyi Qeyri-Hökumət 

7əşkilatlarına Dövlət Dəstəyi Agentliyinin maliyyə yardımı ilə 
“Malayziyadan görünən Şuşa” adlı layihə həyata keçirib.

İslam Dünyası Mədəniyyət 
Nazirlərinin 12-ci Konfransın-
da Şuşa şəhərinin 2024-cü il 
üçün “İslam dünyasının mədə-
niyyət paytaxtı” elan edilməsi 
ilə əlaqədar həyata keçirilən 
layihə çərçivəsində bu ilin iyun 
ayında Malayziyanın paytaxtı 
Kuala Lumpur şəhərində Şuşa 
mədəniyyəti günləri təşkil olu-
nub. Azərbaycan rəssamlarının 
Qarabağ və Şuşa mövzusunda 
çəkdiyi rəsmlərdən ibarət sərgi 
keçirilib, Şuşanın tarixi barə-
də bədii-sənədli film nümayiş 
olunub, eyni zamanda, Qarabağ musiqisi-
nin sədaları altında Şuşa mətbəxinin nü-
munələri təqdim edilib.

Bu barədə Nizami Kino Mərkəzində 
filmin təqdimatına, həmçinin “Sönməz 
Məşəl” Mədəni Əlaqələr İctimai Birliyinin 
yaradılmasının 20 illiyinə həsr olunmuş 

mərasimdə İB-nin sədri Şəhla Nağıyeva 
məlumat verib.

Sonra Kuala Lumpurda keçirilən təd-
birlər haqqında hazırlanan “Malayziyadan 
görünən Şuşa” adlı sənədli filmi təqdim 
edilib.

